
FIRE DRILL
AINA QISTINA JAMIROSYADI & NURIN BATRISYA WAHID

Pada 19 Jun 2025, Jawatankuasa Perwakilan
Kolej (JPK), UiTM Cawangan Negeri Sembilan
Kampus Seremban telah menganjurkan
sebuah program wajib, Fire Drill bertempat di
perkarangan parkir Kolej Puteri Mayang
Selida, UiTM Cawangan Negeri Sembilan
Kampus Seremban. Program ini merupakan
program wajib yang akan diadakan setiap
semester bagi memberi gambaran dan
latihan kepada penghuni kolej sekiranya
berlaku kecemasan seperti kebakaran yang
mungkin berlaku sewaktu mereka berada di
kolej. 

Program ini telah disertai oleh semua
barisan ahli Jawatankuasa Perwakilan
Kolej, seramai 27 orang, penghuni Kolej
Puteri Mayang Selida dan Kolej
Bendahara skudai berjumlah 345
mahasiswa. Program ini juga turut
disertai oleh barisan Staf Residen Kolej
iaitu, Tc Saiful Hasbullah bin Abdul
Majid, Tuan Mohd Fakarul Radzi bin
Mahadi, Encik Muhammad Amrun
Haziq bin Abidin dan Cik Nurashikin
binti Mat Rashid. Manakala taklimat
kebakaran pula disampaikan oleh
barisan ahli bomba yang turut
dijemput pada malam itu. 

Program ini dimulakan dengan bunyi siren
yang ditekan oleh pihak bomba, memberi
peringatan dan bertindak sebagai signal
kepada penghuni kolej untuk turun ke tempat
berkumpul ketika kecemasan seperti yang
telah mereka sedia maklum. Beberapa ahli
Sekretariat JPK bertugas untuk memegang
sepanduk setiap aras bagi memudahkan
mahasiswa terus bergerak ke barisan bilik
dan aras mereka. Manakala, JPK bertugas
untuk menanda nama mahasiswa yang turun
bagi memastikan mereka selamat.

Program Fire Drill merupakan suatu
program yang memberikan impak positif
kepada mahasiswa, kerana ia bukan
sahaja pengajaran berbentuk teori, malah 
juga bersifat praktikal tentang situasi yang
mungkin akan berlaku sekiranya
kemalangan dan kebakaran benar-benar
terjadi. Tambahan pula, pengalaman
mempelajari tentang kebakaran ini juga
hanya boleh dipelajari dengan lebih
mendalam di universiti, berbanding di
luar.Program ini diteruskan dengan penerangan

tentang apa yang perlu dilakukan oleh pihak
bomba. Seperti jangan panik ketika
mendengar siren, turun secara menunduk
supaya dapat mengelakkan asap masuk ke
dalam paru-paru dan mahasiswa perlulah
untuk terus pergi ke tempat berkumpul ketika
kecemasan. Kemudian, program ini
diteruskan dengan simulasi cara memadam
api menggunakan alat pemadam api. Salah
seorang anggota bomba telah menunjukkan
cara membuka alat pemadam api sebelum
menyemburkan ke arah api kebakaran.
Penerangan diberikan dengan jelas dan
mudah untuk difahami. Beberapa orang
mahasiswa turut berpeluang menimba
pengalaman menggunakan alat pemadam api
dengan betul. 

